
Nuuʹbb oummu peäʹlest äʹššummuž: 
Vuäʹpstõs väʹlddǩeʹrjj- 
lomaakk teâuddmõʹšše
1	 Mâid vääʹld ouddmõš miârkat? 

Vääʹld ouddmõš miârkat, što õõudak lååʹv jeeʹres oummu håiddad 
Kela-aaʹššääd. 
Jõs nuʹt haaʹlääk, što nuʹbb ooumaž håidd ouddõsääʹšš peäʹlstad Kelast,  
uuʹd suʹnne väʹlddǩeeʹrj.

Tiuddâd päikka 1 väʹlddǩeeʹrj uuʹdi teâđaid.

2	 Ǩeäzz vuäitam uʹvdded väʹlddǩeeʹrj? 
Vuäitak uʹvdded väʹlddǩeeʹrj jiijjad haaʹleem ooumže, kååʹtt lij teâuddam  
18 eeʹǩǩed. 
Oummu, kååʹtt äʹššad nuuʹbb peäʹlest väʹlddǩiiʹrjin, kååččat åskkooumžen.

Tiuddâd päikka 2 åskkum oummu teâđaid.



3	 Måkam aaʹššid nuʹbb ooumaž vuäitt håiddad tuu peäʹlest Kelast?
Mieʹrrääk jiõčč, måkam aaʹššid nuʹbb ooumaž vuäitt håiddad. 
Vuäitak uʹvdded åskkooumže lååʹv håiddad pukid aaʹššid leʹbe pâi õõut ääʹšš. 
Son vuäitt ouddmiârkkân ooccâd ouddõõzz, iʹlmmted muttsin leʹbe uʹvdded 
lââʹssčiõlǥtõõzzid, miâsttmõõžžid da vasttõõzzid. 
Son vuäitt še vuäǯǯad tuâjeez håiddmõõžž vääras peeitast ââʹnnem teâđaid, 
mâta teâđaid ouddõõzzin, tällõõzzlaž sââʹjest leʹbe tiõrvâsvuõđsââʹjest.

Jõs haaʹlääk, što åskkooumaž håidd peäʹlstad pâi õõut ouddõʹsse  
õhttneei aaʹššid, ǩeeʹrjed väʹlddǩerjja ouddõõzz nõõm,  
ouddmiârkkân jälstemtuärjjõs.

4	 Mõõn räjja väʹlddǩeʹrjj lij viõǥǥâst? 
Väʹlddǩeʹrjj lij viõǥǥâst juʹna põõššjeeʹl leʹbe snäätnas peiʹvvmeäʹr räjja. 
Vuäitak kuäʹss täättas muʹtted väʹlddǩeeʹrj viõǥǥâståårrmõõžž leʹbe  
ǩeässõõttâd uvʹddmad vääʹldest. 
Tuʹst ij taarbâž särnnad määin tõõzz, mõõn diõtt ǩeässõõđak väʹlddǩeeʹrjest. 
Iʹlmmet ǩeässõõttmõõžžâst Kelaaʹje.

Vaalâž põõššjen leʹbe meärk peiʹvvmeäʹr, koon räjja väʹlddǩeʹrjj lij viõǥǥâst.

5	 Mõõn diõtt väʹlddǩeʹrjj feʹrttai vuâllaǩeeʹrjted da peiʹvvjed?
Vuâllaǩeeʹrjtummuž väʹlddǩeeʹrjest ainsmâtt tõn, što leäk jiõčč õuddam vääʹld.

Vuâllaǩeeʹrjet väʹlddǩeeʹrj da lââʹzzet peiʹvvmeäʹr, kuäʹss vuâllaǩeeʹrjtiǩ tõn.

6	 Mäʹhtt väʹlddǩeeʹrj vuäitt tååimted Kelaaʹje? 
Väʹlddǩeeʹrj uʹvddjen vuäitak tååimted väʹlddǩeeʹrj MuuKelast, pååʹšt mieʹldd 
leʹbe kääzzkõspäikka.

Åskkooumaž vuäitt tååimted väʹlddǩeeʹrj pååʹšt mieʹldd leʹbe kääzzkõspäikka.

